
Veez cy le livre que Monseigneur Thybault chevalier seigneur de Cepoy que Dieux absoille
requist que il en eust la coppie a messere Marc Pol bourgeois et habitant en la cite de
Venise. Et le dit sire Marc Pol, comme tres honnourable et bien acoustume en pluseur
regions et bien morigine et lui desirans que ce qu'il avoit veu fust sceu par I'univers monde
et pour 'onneur et reverence de tres exellent et puissant prince Monseigneur Charles filz du
Roy de France et conte de Valois, bailla et donna au dessusdit Seigneur de Cepoy la premiere
coppie de son dit livre puis qu'il Ueut fait, et moult Iui estoit agreables quant par si
preudomme estoit avanciez et poetez es nobles parties de France. De la qualle coppie que le
dit messere Tyebault sire de cepoy cy dessus nommez aporta en France, messier Jehan, qui
fust son ainsne filz et qui est sires de Cepoy aprés son decres, bailla la premiere coppie de ce
livre qui oncques fut faite puis que il fut apporte au Royaume de France a son terschier et
redoubte seigneur Monseigneur de Valois. Et depuis en a il donne coppie a ses amis qui 'en
ont requis. Et fu celle coppie baillee du dit sire Marc Pol au dit Seigneur de Cepoy quant il
ala en Venise pour monseigneur de valoiz et pour madame I'Empereris sa fame vicaire

general pour eulz deuz en toutes les parties de I'empire de Constantinoble. Et fut fait I'an de

’incarnacion seigneur Jhesu Crist mil trios cent et sept ou mois d’aoust.

